
Ideja pér formimin e Késhillit Krahinor Nacionalglirimtar pér
Kosovén lindi gysh né dhjetor té vitit 1942, pas Konferencés sé Paré
té Keéshillit Antifashist pér Clirimin Kombétar té Jugosllavisé, qé né
gjuhén serbo-kroate shkurtimisht emértohej si AVNOJ (Antifasisti¢ko
ve¢e Narodno oslobodenje Jugosllavije), t€ mbajtur né Bihag, si dhe
rrjedhimi i zhvillimit té Luftés Nacionalclirimtare né Kosové, ku né
shumé fshatra e qytete Kkishin filluar té krijoheshin késhillat
nacionalclirimtaré. Né fund té vitit 1942 né Kosové ishin ngritur 81
késhilla nacionalglirimtaré me afér 380 késhilltaré.® Mbéshtetur né
kéto zhvillime, Boro Vukmiroviq, sekretar i Komitetit Krahinor té
PKJ-sé pér Kosovén dhe Rrafshin e Dukagjinit dhe Ramiz Sadikut,
anétar i Byrosé Politike t¢ KK-sé&, dhané udhézime pér thirrjen e
Konferencés themeluese.? Kjo ide u analizua né shkurt té vitit 1943. U
béné edhe disa pérgatitje né kété drejtim. U parapa gé Konferenca té
mbahej ilegalisht né gytetin e Gjakovés. Pas kapitullimit té Italisé, mé
8 shtator 1943, filloi té flitej pér Késhillin e Pérkohshém

! Novica Lekig, “Késhillat Nacionalclirimtare né Kosové-Metohi mé 1941-1944>,
Pérparimi, Prishtiné: Nr. 4, Vjeti. XII, Prill-1966, 294-299.

2 Ana Lalaj, “Mbi Konferencén e Bujanit”, E vérteta mbi Kosovén dhe shgiptarét né
Jugosllavi, (Pérmbledhje studimesh ), Tirané: Akademia e Shkencave e RPS té
Shqipérisé: Instituti i Historisé, 1990, 372.

Nacionalclirimtar, sepse u krijuan kushte té pérshtatshme objektive
dhe subjektive, ngagé Armata e Kuge ishte né kundérofensivé, e cila
filloi me marrjen e iniciativave luftarake nga beteja e Stalingradit. Ajo
po afrohej né kufijté e Rumanisé, té Hungarisé dhe té vendeve baltike.

Nga ana tjetér, aleatét peréndimoré kishin filluar invazionin e
tyre né Itali, mé 10 korrik té vitit 1943 dhe pas rénies sé Sicilisé e
depértimit té thellé né Itali, Musolini u detyrua té binte nga pushteti,
prandaj Italia né shtator té vitit 1943 kapitulloi. Ushtrité anglo-
amerikane po zhvillonin ofensivén e tyre drejt Romés dhe po
pérgatitnin zbarkime té reja né Mesdhe.® Né té njéjtén kohg, aleatét
peréndimoré zhvilluan njé ofensivé né Pacifik. Edhe Ushtria
Nacionalclirimtare e Jugosllavisé, pas Betejés né Sutjeské, u forcua
dhe u zgjerua mé tepér, duke carmatosur 11, e pjesérisht 4 divizione
italiane. Né até koh&, UNC e Jugosllavisé kishte afér 300 000 ushtaré.*
Gjermanét intervenuan menjéheré me sjelljen e divizioneve té reja nga
disa pjesé té Evropés sé okupuar, qé késhtu té plotésojné zbrazésiné e
krijuar pas carmatimit dhe dorézimit té¢ forcave okupuese italiane.®

Ndryshimi i kétyre rrethanave ushtarake dhe politike, pas
kapitullimit té Italisé dhe ardhjes sé gjermanéve, imponoi njé
mobilizim té ri té parisé sé Kosovés. Kjo pari e kuptoi se krijimi i
strukturave té brendshme politike-ushtarake, ishte vendosur né rendin
e dités, pasi ekzistonte sérish mundésia qé mbéshtetja e jashtme, qé
mbante linjat kufitare té luftés, njé dité papritmas té mund té
pérfundonte.® Andaj, PKJ-ja pér Kosové, me njé proklamaté té gushtit
té vitit 1943, u bénte thirrje shqiptaréve né Kosové: “Fashizmit i zue
sharra né gozhdé. Gjaksori i trent, Hitleri, humbi bashképunétorin

3 ASHAK, Fondi: Komiteti Krahinor i LK té Kosovés. Njésia organike: Fondi i
K.N.C., Viti.1942. Nr. i kutis137: 23: Késhilli Nacional-shlirmtar i pérkohshém pér
Kosové e Dukagjin 28 nandeur 1943, fl.2.

4 Ali Hadri, “Formimi dhe roli i Késhillit Nacionalglirimtar pér Kosové-Metohi”,
Pérparimi, Prishting: Nr. 9, Shtator-1963, Vjeti, IX, f. 689.

® “Prijés dhe strateg (13)”, Rilindja, Prishtiné: E shtung, 16.V11.1977, 6.

5 Romeo Gurakugi, Shqgipéria dhe tokat e lirueme 1939-1946, Tirané: Josef, 2018,
637.

kryesor, Musolinin. Po ky fat ka me e gjeté edhe vet Hitlerin e té
gjithé satelitet e tij... Lufta e sotshme e madhe asht shlirimtare-lufté e
drejté. Lufta e popujve té Jugosllavis, gi habiti mbaré boten, asht pjesé
e késaj lufte. Popujt e Jugosllavisé e kané ba kété lufté té véshtiré e té
pabarabarté, gé neser veté té vendosin pér fatin e tyre, tue mos prité
méshirén e té kénagen me ato qi do té caktojshin Fuqité e Médha.

Gjaku i popullit t¢ ndershem shqgipétar, gjaku i djemve té
shqipes nuk guxon té derdhet pér interesat e okupatorit fashiste...
Shgiptaré! Rruga e vetme e shpétimit e nderes e popullit shgiptar asht
lufta e armatosur kundra okuptaorit, italian, gjerman, bullgar dhe
rrogetarve té tyre. Lirija nuk falet, ajo fitohet vetem me gjak! Prandaj
cohuni e ndigni rrugen e vllazenve té juaj né Shqipni, té cilet kané
shlirue nji pjesé t& madhe t& vendit”.” Ky ishte njé moment kyc gé
céshtja e Kosovés té mund té sensibilizohej dhe té fitonte mbéshtetjen
e kérkesave gé rinia shqiptare né Kosoveé shtroi pér zgjidhje né Luftén
e Dyté Botérore. Kjo proklamaté u bé pasi ata i kuptonin miré
rrethanat, pas Betejés sé Stalingradit né verén e vitit 1943, ku
avantazhet kaluan né anén e bllokut antifashist, fitoret e té ciléve né
frontin e luftés sollén né pérfundime se koalicioni hitlerian né Evropé
po shembej dhe po shkonte drejt gremings.® Vendimet e marra nga
kéta aleaté né Atlantik, Kazablanka, Moské e Teheran kishin vulosur
fatin e nazizmit gjerman: “Me u dorzue pa kushte”.® Né bazé té kétyre
rrethanave té€ krijuara, né gazetén “Liria”, n€ nj€ artikull t€ saj, Fadil
Hoxha e dénonte Lidhjen e Dyté té Prizrenit dhe paralajméronte

7 ASHAK, Fondi: Komiteti Krahinor i LK té Kosovés. Njésia organ: Komiteti
Krahinor i Kosové e Met. Viti. 1943. Nr. i kutisé.7: Komiteti Krahinor i Partisé
Komuniste té Jugosllavisé pér Kosové e Metohi: Popujve t& Kosovés e Metohis,
punétoré, katundaré, qytetaré e intelektualé té ndershém, fl. 1-3.

8 Po aty, Fondi: Komiteti Krahinor i LK té Kosovés. Njésia organ: Mijetet pér
propaganda. Viti. 1941-1944. Nr. i kutisé. 37: Artikulli i Shokut Manuilski nga
Radio Moska . Mé 9 Nanuer té vitit 1943. fl.1-2.

% Po aty, Fondi: Komiteti Krahinor i LK t&é Kosovés. Njésia organ: Mjetet pér
propaganda. Viti. 1941-1944. Nr. i kutisé. 37: Tradhtarét nuk ngihen me gjak
popujsh. fl.1.

Konferencén e popujve té Kosovés dhe té Rrafshit té Dukagjinit, e cila
do té kishte réndési mé té madhe se ajo e vitit 1878 (Lidhja Shqiptare
e Prizrenit, A. D.).%0

Sipas tij, Lidhja e Paré e Prizrenit e vitit 1878, e cila ka réndési
té madhe historike pér téré popullin shqiptar dhe té cilén e ka
udhéhequr patrioti i spikatur Abdyl Frashéri, nuk mund té krahasohet
me Lidhjen e Dyté té Prizrenit, sepse kjo éshté produkt i reaksionit
shqiptar dhe i kuislingéve, ndérsa até e udhéheq agjenti i gestaposé
Xhafer Deva.! Njé nga synimet e themelimit t&¢ Konferencés sé
Késhillit Antifashist Nacionalclirimtar ishte edhe kundérvénia e
Lidhjes sé Dyté té Prizrenit,'? e cila u mbajt nga data 16 deri mé 20
shtator 1943, né qytetin e Prizrenit, si njé organizaté antikomuniste.'3
Né té morén pjesé 42 pérfagésues té krahinave té ndryshme
shgiptare ** dne u mbajt nén patronazhin gjerman gé konfirmonte
bashkimin kombétar t& Shqipérisé.

Lidhja e Dyté e Prizrenit nuk ishte njé organizaté tradhtare, si¢
u interpretua njé gjysmé shekulli né historiografiné komuniste. Ajo
ishte njé organizaté politike e ushtarake, e cila u pérpog me guxim pér
ta krijuar njé Shqipéri etnike, pra as té vogél as té madhe, por normale,
aq sa duhej té ishte.'® Organizatorét dhe pjesémarrésit e Lidhjes sé
Dyté té Prizrenit ishin nacionalisté, atdhetaré dhe njeréz gé e donin
kombin shqiptar. Karakteristike pér frymén patriotike dhe réndésiné

10 Sami Repishti, “Rezoluta e Bujanit - 2 janar 1944 njé analizé”, Studime historike,
Tirané: Akademia e Shkencave e RSH: Instituti i Historisé, Nr. 1-4, Viti.
XLIX(XXXII), 1995, 90.

1 Ali Hadri, “LNC né Kosové (1941-1945) (59)”, Rilindja, Prishtiné: E mérkuré,
19.Vv.1971, 12.

12 Fadil Hoxha, “Kush pse e sulmon Konferencén”, Rilindja, Prishtingé: E mérkuré,
24.V/1.1987, 8.

13 ASHAK, Fondi: Komiteti Krahinor i LK té Kosovés. Njésia organi: Shtabi Kryesor
pér Kosové e Met. Viti.1944. Nr. i kutisé. 17 A: Letér e Stapit. Mé 21. 1. 1944, fl.2.
14 Tahir Zaimi, Lidhja e Il e Prizrenit dhe lufta heroike e popullit pér mbrojtjen e
Kosoveés, Bruxelles: 1964, 39-44.

15 Jusuf Bajraktari, “Bashkimi shqiptar ua prish planet “véllezérve jugosllavé”,
Bujku, Prishtiné: E shtuné, 8 janar 1994, 4.

gé populli i dha késaj Mbledhjeje, éshté fakti gé delegatét e Dibrés,
Tetoveés, Strugés etj., mbasi nuk mund té udhétonin népér Shkup gé
ishte nén pushtimin bullgar, pér té arritur né Kuvend me kohé u
detyruan té kalonin malet e larta té Sharrit gé ishin t¢€ mbushura me
boré.'® Por, fatkeqgésia e Lidhjes sé Dyté té Prizrenit ishte se ata Kishin
zgjedhur aleatin e gabuar, i cili ishte i destinuar té humbiste luftén dhe
do ta radhiste Shqipériné pérkrah boshtit nazifashist, ¢cka do té ishte
njé dém i pallogaritshém pér ¢céshtjen kombétare.'’

Ndonése Kkjo organizaté ishte me mjaft influencé, me
pasivitetin né luftén antifashiste, qé i ¢oi disa figura té tyre né rrugén e
bashképunimit me pushtuesit, dolén gradualisht jashté loje, duke
zhgénjyer pasuesit e tyre dhe duke i kontribuar monokolorit partiako-
politik té pasluftés'®. LNC-ja né Kosové ishte né ményré kategorike
kundér Lidhjes sé Dyté té Prizrenit, pasi, sipas té gjitha vlerésimeve té
rrethanave, Gjermania po shkonte drejt humbjes ° dhe nuk i
interesonte se cfaré do té ndodhte me shqiptarét pas luftés. Kété e
vérteton fakti q& né tetor té vitit 1944, komanda gjermane né
Mitrovicé kujdesej pér té ruajtur bashképunimin shqiptaro-serb pér
interesat e saj. Késisoj, mé 29 tetor 1944, raportohet njé mbledhje e
shefit té kundérzbulimit né Mitrovicé, nénkoloneli Warnstoff
(Varnshtrof) me cetnikun dhe komandantin e korpusit Markovig,
ministrin e Brendshém té Shqipérisé, Xhafer Deva, njé major Ali dhe
pérfagésuesin e Neubacher, Gstottenbauerin. Synimi kryesor i
gjermanéve ishte futja né lufté pérkrah njérit-tjetrit e formacioneve

16 Rexhep Krasnigi, “Kosova né vjetét 1941-1945 dhe Xhafer Deva”, Nga veprat e
apostujve té Shqipnisé Etnike “Xhafer Deva Jeta dhe Vepra”, 79.

17 Mark Palnikaj, Konferenca e Bujanit 31 dhjetor 1943-2 janar 1944, Tirané: Grand
Prind, 2006, 7.

18 Marenglen Verli, Kosova né fokusin e historisé 2, Tirané: Botimpex, 2003, 17.

1 ASHAK, Fondi: Komiteti Krahinor i LK té Kosovés. Njésia organ: Komiteti i
vendit Gjakové. Viti. 1940-1944. Nr. i kutisé. 30: Buletini i posagém. Mé 28. V.
1944. f1.4.

shgiptare dhe serbe kundér armikut té tyre té pérbashkét.?® Ishte njé
zgjuarsi politike e organizatoréve té Konferencés sé Bujanit, té cilét e
kuptuan né momentin dhe kohén e duhur, se pér té ardhmen e
shgiptaréve dhe té Kosovés kishte mbetur vetém njé shteg fare i
ngushté qé duhej kapur pa vonesé, ndryshe kjo c¢éshtje do té gjendej
né rrugén e déshtimit dhe té humbjes sé sigurt, pasi fati yné nuk mund
té lidhej me fatin e pushtuesit nazist, i cili ishte i garté se po shkonte
drejt disfatés pérfundimtare. 2* Pér kété studiuesi Zekeria Cana
konstaton: “Lidhja e Dyté e Prizrenit e kérkonte zgjidhjen népérmjet
mbéshtetjes né fuginé gjermane gati té perénduar, duke i dhéné késhtu
aleatéve objektivisht adutin gé ta konsideronin popullin shgiptar si
bashképunétor té Rajhut té Treté, Konferenca e Bujanit, ndérkaqg,
shénonte edhe njé pérpjekje tjetér t¢ madhe, por edhe té fundit pér té
gjetur zgjidhje me ané té luftés sé pérbashkét antihitleriane né krah té
aleatéve, prandaj kétu géndron avantazhi i saj”.??

Lidhja e Dyté e Prizrenit né Kosové né program e kishte
bashkimin e tokave té banuara nga shqiptaré brenda njé shteti té
vetém, si¢c e cekém mé lart. Shih pér kété komunistét shqiptaré té
Kosovés, duke gené té vetédijshme pér kété nuk mund té dilnin para
popullit me njé platformé politike, gé nuk premtonte bashkimin me
Shqipériné. Pra, pér té fituar masat pér LANC-ja, do té premtonin
formulén e njéjté né Bujan, sikurse té Lidhjes sé Dyté té Prizrenit.?3
Komiteti Krahinor dhe Shtabi kryesor i Ushtrisé Nacionalglirimtare té
Kosovés, né até kohé ishin né Sharr, késhtu gé prej andej udhéhignin
LNC-né né Kosové. * Prandaj edhe vendimi pér mbajtjen e

20 Marenglen Kasmi, Marrédhéniet shgiptaro-gjermane né shekullin XX (1900-
1945), Tirané: Akademia e Shkencave e Shqipérisé, 2020, 342.

21 Shaban Braha, Midis jetés dhe vdekjes, Prishtiné: 2011, 113-116.

22 Zekeria Cana, Shpalime historike, Pjesa e dyté, Prishting: Shtépia botuese “Libri
shkollor”, 1998, 46.

2 Minir Dushi, “Konferenca e Bujanit ngjarje e ndritshme e historisé soné
kombétare”, Veterani, 18-28.11.2009, 6.

2 Ali Hadri, “Formimi, zhvillimi dhe karakteristikat e Késhillave Nacionalclirimtare
né Kosové”, PKJ dhe pushteti revolucionar né Kosové, Referatet dhe kumtesat e dy

Konferencés pér themelimin e Késhillit Antifashist Nacionalclirimtar,
u mor gjaté Keéshillimit VI té Komitetit Krahinor té Partisé pér
Kosovén dhe Rrafshin e Dukagjinit, i cili u mbajt né malet e Sharrit,
afér Gurit té Kallugjerit, mé datat 4-6 néntor 1943.

Pér tri dité me radhé u diskutua dhe u trajtua ¢do problem,
vérejtie, propozim dhe detyré, »® ndérsa pas referateve dhe
konkluzioneve u morén kéto vendime: 1. Té ndryshohej emri nga
“Metohi”, né Rrafshin e Dukagjinit. 2. Té formohet Késhilli Krahinor
NC pér Kosové e Rrafshin e Dukagjinit. 3. Té themelohet shtabi
kryesor i LNC-sé dhe i aradheve partizane pér Kosové e Rrafshin e
Dukagjinit; 4. Té formohet Komiteti Krahinor i Partisé pér Kosové e
Rrafshin e Dukagjini. 5. Té formohet Komiteti Provincial i Partisé pér
Kosové e Rrafshin e Dukagjinit.?® Né kété mbledhje u caktuan
personat, té cilét duhet té marrin pjesé né Konferencé dhe se cilat zona
do t’i pérfagésonin.?’ U caktua edhe kjo detyré: “Q& t& marrim pjesé
né konferencé njeréz té vendosur, pérfagésues té tre popujve dhe
pérfagésues té té gjitha rrymave politike dhe té shtresave, té cilét jané
vendosmeérisht né pozita té luftés kundér okupatorit. Né kété ményré
do té krijohet njé organ politik unik, i cili do té jeté pérfagésues politik
né Luftén e sotme Nacionalglirimtare né Kosové dhe né Rrafshin e
Dukagjinit dhe do ta pérgatisé njé kryengritje té pérgjithshme té

simpoziumeve mbi KNG né Kosové mé 24 dhe 25 janar 1969 dhe 24 dhjetorit 1969 i
mbajtur me rastin e 50-vjetorit t&¢ PKJ-sé, Prishtiné: Enti i Historisé sé& Kosovés,
1971, 41.

% |smet Shagiri, “Mé kujtohet...Il: Nderim shokéve té vraré (5)”, Rilindja,
Prishtiné: E premte, 13.X1.1981, 17: Jusuf Meqa, “Shkéndijat e kuqge t€ njé tubimi”,
Rilindja, Prishtiné: E héné, 28, 29 dhe 30.X1.1983, 17.

% Minir Dushi, “Konferenca e Bujanit ngjarje e ndritshme e historisé soné
kombétare”..., 5.

27 Mark Panikaj, Begir Ndou pér luftén antifashiste nacionalglirimtare né Malésiné e
Gjakovés dhe né Kosové, Tirané: Shogata e Intelektualéve “Jakova” - Gjakové,
2011, 398.

armatosur kundér okupatoréve dhe shérbétoréve té tyre”.?® Mandej
pérkitazi me ¢éshtjen e késhillave nacionalclirimtaré duhej, vazhdonin
ata, “pérgatité dhe formua Késhillin e pérbashkét nacionalglirimtar pér
mbaré Kosovén dhe Dukagjinin. Atij duhet me i ndihmu gé té mundet
me i realizue sa mé me sukses detyrat pérkitzai me ¢éshtjen e luftés
nacionalclirimtare dhe lidhmeniné e té gjitha késhillave gé jané
formue deri mé tash dhe me formimin e késhillave té reja kudo ku
s’ka pasé deri mé tash.

Né punén e kétyre késhillave nacionalclirimtaré, komunistét
duhet té jené shembull né ¢cdo piképamje, né ményré gé me punén e
tyre té sigurojné rolin udhéheqés té Partisé soné népér KNCK-s¢”. Kjo
ishte né frymén e vijés sé formimit té organeve té pushtetit té ri pér dy
arsye: pér shkak té nevojés sé domosdoshme gé njé organ me karakter
krahinor té ushtrojé koordinimin e veprimtarisé sé késhillave
nacionalclirimtaré né njésité lokale territoriale dhe té ndikojé
pozitivisht né zgjerimin e métejshém té luftés nacionalglirimtare gjer
né fitore.?® Pas mbarimit t& késhillimit, nga fakti se nuk Kishin
mundési té géndronin mé né malet e Sharrit, selia e Komitetit
Krahinor té PKJ-sé dhe Shtabi kryesor i UNC pér Kosové u
transferuan nga Sharri né rrethiné té Gjakovés (Malési). 3 Nga
piképamja ushtarake, vendimet né Sharr ngritén LNC-né pér Kosovén
dhe Rrafshin e Dukagjinit, né té njéjtén pozité me njésité e tjera
territoriale té& Jugosllavisé. 3! Gjaté késaj periudhe kané ekzistuar
Komiteti Krahinor i Rinis¢ Komuniste pér Kosovén dhe Fronti
Antifashist i Grave pér Kosovén. Té gjitha kéto déshmojné se krijimi i

28 Fadil Hoxha, “Dy konkluza té njé késhillimi”, Rilindja, Prishtiné: E shtung, 20.
VI. 1987, 8: Ismet Shaqgiri, “Mé kujtohet... II: N& Sojevé na pritén miré (6)”,
Rilindja, Prishtiné: E shtung, 14. X1.1981, 17.

2 Ali Hadri, “Karakteristikat themelore té késhillave nacionalclirimtaré XI”,
Rilindja, Prishtiné: E shtung, 15.11.1969, 16.

%0 Stanoje Aksig, “Konferenca e paré e Késhillit Nacionalglirimtar pér Kosové e
Metohi II”, Rilindja, Prishtiné: E premte, 31, I, 1969, 14.

31 Haxhi Ademi, Kosova gjaté Luftés sé Dyté Botérore 1941-1945, Prishting:
Instituti i Historisé-Prishting, 2021, 312.

Késhillit Krahinor Nacionalclirimtar, gé do té zgjidhej né
Konferencén e Bujanit, do té plotésonte, edhe né piképamje té
pushtetit, organizimin e Kosovés si njési e vecanté né Jugosllavi.®

Si¢ shihet, me ané té késaj Konference, shqiptarét me veprime
konkrete donin té shprehnin vullnetin dhe njé orientim politik né
kushtet e lévizjes ¢lirimtare né Kosové nén drejtimin e PKJ-sg,
realisht dhe faktikisht, duke u orvatur té jeté e mévetésuar,
nacionalclirimtare né kuptimin autentik, objektivisht e pavarur nga
strukturat dhe instancat serbe e jugosllave dhe natyrisht, e lidhur me
Shqipéring. 3 Kété e déshmon ndérrimi i emrit nga Metohi né
Dukagjin, sepse me kété jané pérfshiré né kompetencat e KK té PKJ-
sé pér Dukagjin edhe disa pjesé té Shqipérisé (rrethi i Tropojés), me
cka u bé lidhja e paré organizatave partiake té Dukagjinit me KQ té
PK té Shqipérisé.3*

Nga fundi i vitit 1943, pati zhvillime né radhét e Lévizjes
Nacionalclirimtare né Kosové dhe u konstituan té gjitha organet mé té
larta udhéhegése-politike dhe ushtarake. Né njé thirrje té Késhillit té
Pérkohshém Nacionalclirimtar pér Kosové dhe Dukagjin, thuhej:
“Shqiptaré! Mos rrini né kllapi dhe mos ushgeheni me andrra! Cohuni
nga gjumi i randé né té cilin ju ka hedhé propaganda e armikut! Fesat
e 28 Nandorit nén sundimin Gjerman nuk duhet té jeté pér ne dité
gézimi, por dité e luftés sé clirimit t’oné nga zaptuesi nazist. Le té ju
mbushet mendja se lirija nuk falet, por fitohet me gjak. Propaganda
gjermane dhe ajo e bashkpuntorve té tij ju ka ngatrrue mendjen. Duhet
t’t ndaymé miré€ kush jan€ miqét t’oné e kush jané anmiqét t’oné.
Migét t’oné: aleatét Amerika, Anglia dhe Bashkimi Sovjetik, ushtrité
nacionalclirimtare té té gjithé popujvet té shtypur té Ballkanit dhe té

32 Ana Lalaj, “Mbi Konferencén e Bujanit”..., 374.

3 Fehmi Agani, “Konferenca e Bujanit dhe mévetésia e Kosovés”, Konferenca e
Bujanit (pérmbledhje studimesh), Prishtiné: Instituti i Historisé-Prishtiné, 1998, 10.
34 “Tubim shkencor pér Konferencén e Bujanit: Pér ngjarjet historike - vetém me
argumente, organizuar nga Komisioni pér Historiné e LKJ-sé sé KQ té LKJ-sé dhe
nga Qendra pér Hulumtime Shogérore t¢ KQ t& LKJ-s¢”, Rilindja, Prishtiné: E
premte, 16.X11.1988, f.8.

Europés. Armiqét t’oné jané: okpuatori fashist gjerman qé pér t€ mos i
gité vedit ngatrresa mbajti njé politiké rrenacake me ne dhe njé
politiké shumé té keqe me shqiptarét e Shqipnis sé Vjeter”. %

Kjo tregon se shqiptarét e Kosovés po pérdornin té gjitha
mundésité dhe rrugét pér té arritur géllimin e vet - mévetésiné. Frontin
Antifashist u munduan ta shfrytézonin maksimalisht pér géllimet e
veta strategjike, gé té mund té sendértonin té drejtat e tyre pér té fituar
liriné prej zgjedhés sé pushtuese serbé dhe jugosllavé, pasi ngjarjet po
merrnin kthesé edhe géndrimet e PKJ-sé, pér shkak té dinamikés sé
luftés. Udhéhegja e shgiptaréve té Kosovés vendosi té thérriste
Konferencén Themeluese té Késhillit Nacionalclirimtar té Kosovés e
té Rrafshit té Dukagjinit, pasi po bindeshin ¢do dité e mé shumé se
nga PKJ-ja nuk mund té pritej zgjidhja e ¢éshtjes sé tyre kombétare.

Njé muaj para se té thirrej Konferenca, mé 29 néntor 1943, né
Jajce té Bosnjés u mbajt mbledhja e Konferencés sé Dyté e Késhillit
Antifashist pér Clirimin Kombétar té Jugosllavisé apo AVNOJ-it,* ku
u vendos gé, pas luftés, té krijohet Republika Federative e Jugosllavisé
té pérbéré nga popujt pérkatés té Malit t€ Zi, Serbisé, Bosnjé-
Hercegovinés, Magedonisé, Kroacisé e té Sllovenisé, duke hedhur
poshté premtimet dhe propagandén e deriatéhershme té PKJ-sé se pas
luftés popujt gé jetonin né té do t& vendosnin pér t& ardhmen e tyre 3’
Mbledhjen do ta hapte dr. Ivan Ribar, i cili e lexoi raportin mbi punén
e AVNOJ-it gé nga themelimi i tij né Bihag, deri te mbledhja e dyté né
Jajcé. Ndér té tjera, Ribar ishte shprehur: “Popujt kané té drejté qé té
jené bartésit e téré pushtetit né vendin e tyre, popujt do t’ia caktojné
vetvetes fatin e tyre. Popujt tané duhen té jetojné né njé bashkési
federale, t&€ organizuar si bashkési demokratike t& lir€”. Ky raport i

% ASHAK, Fondi: Komiteti Krahinor i L.K. té Kosovés. Njésia organike: Fondi i
K.N.C. Viti.1942. Nr. i kutisé 137: 23: Késhilli Nac-shlirmtar i pérkoshem pér
Kosové e Dukagjin 28 nandeur 1943, fl. 3.

% Muhamet Pirraku, “Mbledhja e dyté e AVNOJ-it”, Bota e re, Prishting: Organ i
Lidhjes sé studentéve té Kosovés, Nr. 80-81, Néntor 1973, 7.

37 Sadik Bekteshi, “Konferenca e Bujanit”, Konferenca e Bujanit (pérmbledhje
studimesh), Prishtiné: Instituti i Historisé-Prishtiné, 1998, 43.

Ivan Ribarit ishte njé hipokrizi e thellé dhe né kontradikté me até se
pérse ishte thirrur kjo mbledhje. Sé pari shqiptarét jo gé nuk ishin
ftuar né kété mbledhje, por edhe pérfagésimi i krahinave té tjera, gé
pérfagésoheshin né kété konferencg, ishte né shpérputhje ndérmjet
tyre.

Prej 142 delegatéve, qé& morén pjesé, 46 ishin nga Bosnjé-
Hercegovina, 16 nga Mali i Zi, 37 nga Kroacia, 17 nga Sllovenia, 24
nga Serbia dhe 2 nga Vojvodina. Né kété organizim vazhdimisht u
potencua se ishte i papranueshém copétimi i vendit, si nga fashisté,
ashtu edhe nga ndonjé geveri né ekzil gé do té nénshkruante ndonjé
marréveshje apo do té merrte ndonjé obligim ndérkombétar duke
hedhur firmén pér ndonjé kompromis, qé si e tillé nuk do t’i
pérfagésonte interesat e tpopujve té Jugosllavisé. Kjo do té thoshte se
as gé béhej fjalé pér té drejtat e popujve, t€ cilét déshironin t’i
siguronin vetes mundésiné pér t’ju bashkuar etnosit té tyre nacional.
Qéllimi i1 késaj konference ishte gé té themelonte organin suprem
ligjdhénés dhe zbatues té Jugosllavisé, gé do té ishte pérfagésues i
sovranitetit té saj dhe mbi té gjitha do té krijoheshin organe me té
gjitha elementet e shtetit.®

Né fjalén e tij né Konferencg, Tito, mes tjerash, do té thoshte:
“Né Kkété etapé té katért, lidhur me ngjarjet e brendshme dhe té
jashtme, shtrohet nevoja e themelimit té organeve té atilla popullore,
politike, ligjdhénése, si dhe ekzekutive gé rrjedhin prej tyre, té cilat do
té jené té afta té mposhtin té gjitha véshtirésité né kété situaté dhe té
cilat do té prezantojné me dinjitet popujt e Jugosllavisé, si né veté
vendin, ashtu edhe jashté tij, té cilat do té jené té afta té pengojné ¢do
orvatje, gé vjen nga cila do ané qofté, e cila do té kishte pér géllim té
pengojé realizimin e aspiratave pér té cilat populli yné derdhi aq
shumé gjak né kété lufté té madhe clirimtare. Sot, éshté e nevojshme
gé Késhilli Antifashist i Clirimit Kombétar té Jugosllavisé té béhet mé
té vérteté organi mé i larté ligjdhénés dhe ekzekutiv i popujve té

38 Murat Ajvazi, “Dyzet vjetét historike...29 Néntor 1943-29 Néntor 1983, Bota e
re, Prishtiné: Organ i Lidhjes sé studentéve té Kosovés, Nr.18-19, Néntor 1983, 3.

Jugosllavisé. Sot erdhi tanimé koha té krijohet njé organ ekzekutiv né
formé té geverisé sé pérkohshme, gé do té jeté i afté té€ udhéheqé té
gjitha punét gé duhet t’i kryejé njé qeveri e vérteté popullore”.3

Pra, Tito qé mé paré e kishte té garté idené pér shtetin té cilin e
donte pas lufte, ndérsa ky ishte vazhdimési e ideve té tij, té cilat i
Kishte prezantuar né “Letrén pér Serbi”, mé 1938.%° Té drejtén pér
vetévendosje, té cilén e kishte proklamuar gjaté fillimit t€ Luftés pér
t’1 angazhuar shqiptarét q€ jetonin n€ Jugosllavi, ishte vetém sa pér
t’ju hedhur hi syve, por gé prapé se prapé e kamuflonte me té
ashtuquajturén barazi kombétare dhe vetéqeverisje socialiste, té cilat,
sipas tyre, ishin dialektikisht té lidhura mes vete, ku vetégeverisja nuk
mund té realizohej pa baraziné e kombeve dhe té kombésive, sikurse
nuk mund té kishte barazi kombétare pa lufté té pareshtur pér
vetégeverisje socialiste.** Aty u shpall bashkimi i bregdetit slloven me
Slloveniné si dhe bashkimi me Kroaciné i Gadishullit té Istrés, Rjekés,
Zarés, Cresit, Lloshinjit, Llastovés. Kéto territore qé para luftés i
kishte aneksuar Italia, tani duhej t’i bashkoheshin Jugosllavisé*?. U
formua Komiteti Kombétar i Clirimit té Jugosllavisé, gé e kishte rolin
e geverisé sé pérkohshme té Jugosllavisé sé¢ re*. Késhtu lindi

3 «“Prijés dhe strateg (14)”, Rilindja, Prishtiné: E diel, 17.VIl. 1977, f.6: Vilko
Vinterhalter, “Shtegut jetésor té Josip Brozit L”, Rilindja, Prishtiné: E shtuné,
21.V1.1969, 16: Haki Hoxha, “Parlament i pashoq né histori”, Rilindja, Prishtiné:
Mé 28, 29, 30. X1.1971, 7.

40 Nexhat Halimi, “Jajca mban dhe mbahet mend”, Rilindja, Prishting: E martg, 28-
30 néntor 1978, 8.

41 Mustafa Rushiti, “Demokraci e barazi nuk ka tepér: Me rastin e 41-vjetorit té
mbledhjes 1l KACKAJ-s¢”, Bota e re, Prishtiné: Organ i Lidhjes sé studentéve té
Kosovés, Nr.18-19, Néntor 1984, 3.

42 «“Lufta Nacionalglirimtare dhe Revolucioni socialist - shembuj mé té ndritshém té
luftés pér liri e pér pavarési t€ Jugosllavisé dhe té fitores mbi fashizmin”, Rilindja,
Prishtiné: E héné, 24.11.1975, 4.

43 «“Sot né Beograd mbahet mbledhja solemne e Kuvendit t&¢ RSFJ kushtuar 35-
vjetorit t&¢ AVNOJ-it”, Rilindja, Prishtiné: E marte, 28, 29, e 30 néntor 1978, f.3:
Momgillo Stefanoviq, “Akti i paré i revolucionit (24): Késhilli Ekzekutiv i AVNOJ-
it si gqeveri”, Rilindja, Prishtiné: E enjte, 23.X11.1982, f.15: Mezga Ernest, “Lindja e
Republikés”, Rilindja, Prishtiné: E mérkurg, 29.X11.1982, 14.

praktikisht forma e pushtetit té ri**,

Pérfagésuesit e Kosovés nuk u ftuan né até mbledhje, kurse
emri i shqiptaréve té¢ Kosovés nuk u pérmend fare, * megenése
pjesémarrja e tyre do té konsiderohej si prejudikim i zgjidhjes sé
céshtjes sé hapur té Kosovés midis formacioneve antifashiste té
Jugosllavisé dhe té Shqipérisé.*® Ata nuk u informuan as me shkrim
pér vendimet gé u morén né kété Konferencé, por shqiptarét u
informuan népérmjet valéve t€ emisionit radiostacionit “Jugosllavia e
1irg”.#” Mbledhja e Dyté e AVNOJ-it u organizua pa i lajméruar
paraprakisht as Aleatét e Médhenj. Drejtues té Larté té PKJ-sé, vite
mé voné, kan€ pohuar se “Mbledhja e Dyté e AVNOIJ-it u pérgatit né
fshehési” dhe se “vendimet e sakta qé duhej t€ merrte AVNOIJ-i i
fshinim nga rusét, i fshihnim nga Kominterni, i fshihnim nga bota”.%®
Edhe pse AVNOJ-i né Jajce theksoi se “t€ gjitha té drejtat e pakicave
jané t€ garantuara”. Shprehja “t€ gjitha” interpretohet sikur pérfshin
edhe té drejtén pér vetévendosje.*® Kjo i shgetésoi shqiptarét, té cilét
po bindeshin se nuk mund té ecej mé me iluzione, se situata nuk mund
té pérballohej duke géndruar duarlidhur pérballé faktit se po injorohej

4 ASHAK, Fondi: Komiteti Krahinor i LK té Kosovés. Njésia organike: Fondi i
K.N.C., Viti.1942. Nr. i kutisé.137: 23: Késhilli Nacional Clirimtar pér Kosové e
Metohi: Popujt e Kosovés e té Metohisé, shqiptaré, serbé e malazezé, fl.2: Boris
Kidrigi, “Réndésia e Mbledhjes sé Dyté t& AVNOJ-it”, Rilindja, Prishtiné: E diel,
31.VI1.1977, 6: Momgillo Stefanoviq, “Nata e vendimeve historike (32): Vendimet e
AVNOJ-it kushtetuté e vogél”, Rilindja, Prishtiné: E shtung, 10.X11.1983, 19.

4 Ana Lalaj, “Mbi Konferencén e Bujanit”..., 382.

4 Gazmend Zajmi, “Céshtja e Kosovés né kuadér té céshtjes shqiptare si sfidé
madhore e kohés dhe ndaj kohés™..., 152.

47 Jusuf Meqa, “Fillet e pushtetit toné (Me rastin e 35-vjetorit sé Konferencés sé Paré
Krahinore t&€ Késhillit Nacionalglirimtar né Malési té Gjakovés)”, Rilindja, Prishtiné:
30-31 dhjetor 1978, 1-2 janar 1979, 5.

48 Ana Lalaj, “Projektet pér Federatén Ballkanike dhe e ardhmja e Shqipérisé (1943-
1945)”, 100 vjet pavarési, Aktet e Konferencés Shkencore Ndérkombétare, Tirané,
mé 26-27 néntor 2012, Véllimi II, Tirané: Qendra e Studimeve Albanologjike:
Instituti i Historisé, 2014, 195.

49 Sami Repishti, “Koncepti i vetévendosjes dhe aktualiteti kosovar”, Kosova,
Tirané: Instituti i Historisé-Prishtiné: Instituti i Historisé-Tirané, Nr. 2, 1994, 41.

céshtja kombétare shqiptare, madje kombi shqgiptar nuk po trajtohej as
si komb, por si “pakicé kombétare”.>

Kjo mund té shihet edhe né raportin e Mitar Bakicit, komisar
partizan i Korparmatés Il t¢ UNCJ-KQ té PKJ-sé, té datés 31 dhjetor
té vitit 1943, né té cilin éshté konstatuar, ndér té tjera: “1) Po ndihet
njé pakénagési te paria pérse Mbledhja e KACKJ-sé dhe Deklarata
nuk e ka pérmendur popullin shqiptar né Jugosllavi. 2) Pérse Tito, si
kryetar, né deklaraté dhe proklamaté nuk ka dhéné njé géndrim té
garté ndaj shqgiptaréve. 3) Pérse KQ i Partisé nuk po u drejtohet
shgiptaréve. Komiteti Krahinor kérkon &, né njéfaré ményre té
pérmenden shgiptarét”.>! Vendimet e Mbledhjes sé Dyté t& AVNOJ-it,
u kritikuan edhe nga aleatét, megé kéto vendime né ményré té garté
mohonin té drejtén e vetévendosjes né Jugosllavi, ku jetonin shumé
kombe dhe kombési, andaj sovjetikét kété e konsideruan si “thiké pas
shpine pér BRSS-ng.” .5

Né kéto rrethana thirrja e Konferencés shihej si hapi i paré i
domosdoshém pér zgjidhjen e kétij problemi. Reagimi i shqgiptaréve
ishte i shpejté dhe vigjilent pér té ardhmen e Kosovés, duke u
pérpjekur t&¢ mbanin lidhjet si ndérmjet shqiptaréve, ashtu edhe me
aleatét, pér kontrollin e situatés, né ményré gé té mos mbeteshin té
izoluar,>® LNC-ja né Kosové filloi té vinte kontakte edhe me anglezét,
pasi né kété kohé né Shqipéri kishte ardhur njé major, oficer dhe
nénoficer anglez.>* Nga té gjitha fuqité aleate té pérfshira né Luftén e

%0 Xhelal Gjegovi, “Rezoluta e Bujanit aspiraté e popullit shqgiptar”, Konferenca e
Bujanit (Materiale nga Sesioni Shkencor kushtuar 55-vjetorit té Konferencés sé
Bujanit, mbajtur né Tirané mé 20 janar 1999), Tirané: Akademia e Shkencave e
Republikés sé Shqgipérisé: Instituti i Historisé, 1999, 8.

51 Tahir Abdyli, “Rruga deri né rezolutén e Bujanit”, Pérparimi, Prishtiné: Viti.
XLV, Nr.1, 1991, 22.

52 Kamber Avdiu, “Tito dhe mosinkuadrimi (1)”, Rilindja, Prishtiné: E diel,
10.VI1.1977, 6.

% ASHAK, Fondi: Komiteti Krahinor i LK té Kosovés. Njésia organ: Komiteti
Krahinor i Kosové e Met. Viti. 1943. Nr. i kutisé.7, fl.1.

54 Po aty, Fondi: Komiteti Krahinor i LK té Kosovés. Njésia organ: Komiteti i vendit
Gjakové. Viti. 1940-1944. Nr. i kutisé.30: Bardhi. fl.59.

Dyté Botérore, Britania e Madhe béri pérpjekjet mé t€ médha dhe
ofroi shumicén e burimeve pér té inkurajuar dhe ndihmuar shqiptarét
né luftén kundér forcave pushtuese italiane dhe gjermane.>®

Pér anglo-saksonét, Shqipéria, megjithése vendi mé i vogél né
Ballkan, kishte réndési pér arsye té pozités sé saj strategjike né hyrje
té Adriatikut. Sipas gjykimit té shefit t& Misionit Ushtarak Britanik né
Tirané, gjeneralit Hodgson, ajo pérfagésonte njé karté té dorés sé paré
né lojén e aleatéve dhe té ruséve né Mesdhe.® Lidhja me aleatét e me
vendet e tjera té Koalicionit Antifashist krijoi premisat pér kémbimin
e informacionit e té pérvojés, pér pérfitimin nga ndihmat e aleatéve
dhe pér sigurimin e mbéshtetjes ndérkombétare, gé ishte aq e
nevojshme pér Luftén Nacionalclirimtare shgiptare.>” Né njé letér té
nénshkruar me pseudonimin “Sadrija” shkruante: “Kapiteni Hends, tuj
pam aktivitetin e juej té palodhshém asht shumé i gézuem, gé do té
béhet njé konferencé pér té arritjun né njé marréveshtje reale e té pa
ndame”.%® Kjo ishte shumé e réndésishme pér LNC-né né Kosové,
pasi roli i Britanisé s& Madhe pér luftén né Shqipéri, éshté i
pazévendésueshém. Ata kishin pérkrahur Lévizjen Nacionalclirimtare
me ané té propagandés radiofonike, me shpallje té ndryshme zyrtare.>®
Pér njé periudhé prej 18 muajsh, nga prilli i vitit 1943 e deri né lirimin

%5 Roderick Bailey, “Britania e Madhe dhe rezistenca e Shqipérisé né Luftén e Dyté
Botérore”, 100 vjet pavarési, Aktet e Konferencés Shkencore Ndérkombétare,
Tirang, mé 26-27 néntor 2012, Véllimi IlI, Tirané: Qendra e Studimeve
Albanologjike: Instituti i Historisé, 2014, 160.

%6 petrit Nathanaili, “Politika ndérkombétare dhe pércaktimi i natyrés sé regjimit
politik né Shqipéri né vitet 1945-1946”, 100 vjet pavarési, Aktet e Konferencés
Shkencore Ndérkombétare, Tirané, mé 26-27 néntor 2012, Veéllimi Il, Tirané:
Qendra e Studimeve Albanologjike: Instituti i Historisé, 2014, 243.

57 Xhelal Gjegovi, “Shqipéria dhe Aleatét né vitet ¢ Luftés sé Dyté Botérore”,
Studime historike, Prishtiné: Akademia e Shkencave e RSH: Instituti i Historisé,
Nr.1-2, Viti. LVIII (XLI), 2004, 96.

% ASHAK, Fondi: Komiteti Krahinor i LK t& Kosovés. Njésia organ: Komiteti i
Vendit Gjakové. Viti.1942-1944. Nr. i kutisé.31: Sadrija; Shok. fl.1.

%9 Rexhep Krasnigi, “Shqipnija shtator 1943-nandor 1944”, Nga veprat e apostujve
té Shqipnisé Etnike “Xhafer Deva Jeta dhe Vepra”, 111.

e ploté té vendit né fund té vitit 1944, mbi 150 ushtaraké dhe oficeré
britaniké erdhén me mision té posacém né Shqipéri. Kontributi i tyre
financiar dhe material éshté i pallogaritshém.

Mbi 120 mijé monedha ari u shpenzuan gjaté késaj periudhe né
Shqipéri, té cilat, nése konvertohet né kohén e sotme, kapin shifrén e
mbi 30 milioné sterlinave. Ndihma né materiale ishte akoma mé e
madhe. Nga ajri dhe deti erdhén 2 334 toné materiale, si: armatime,
ushgime, veshmbathje e logjistiké. Britanikét sollén 7 mijé pushké, 5
mijé automatiké, 25 mijé bomba, 240 mortaja, 57 mijé palé képucé
apo 14 mijé palé batanije etj. Pa pérfshiré kétu ndihmat humanitare. E
gjithé kjo mbéshtetje e madhe ushtarake u dha pothuaj né ményré
ekskluzive pér lévizjen komuniste né Shqipéri, e cila falé késaj
ndihme, u organizua, u drejtua dhe u rrit né raport me forcat
nacionaliste. ® Né kuadrin e pérpjekjeve pér organizimin e
Konferencés, filluan t& mblidhnin ndihma materiale dhe t&¢ merrnin
masa kundér sabotatoréve brenda lévizjes, %! njerézve qg
dezinformonin se LNC-ja nuk do té fitonte. ®2 Pér mbajtjen e
Konferencés u zgjodh Malésia e Gjakovés, pasi né kété krahiné ishte
baza dhe vendstrehimi i udhéhegjes sé LNC-sé pér Kosové,® kurse
terreni ishte shumé i pérshtatshém pér aradhe partizane, ngaqé gézonin
pérkrahjen e partizanéve té Shqipérisé.5 Po ashtu forcat e armikut

80 Erald Karpi, Sekretet e luftés: Shqgipéria tjetér né dokumentet britanike, Tirané:
Instituti i Studimeve Historike “Lumo Skéndo”, 2017, 14.

61 ASHAK, Fondi: Komiteti Krahinor i LK t& Kosovés. Njésia organi: Komiteti
Krahinor i Kosové e Met. Viti.1943. Nr. i kutisé.7: Letér Patria; Té dashtun shoké.
19. XI. 1943, fl.1.

62 Pg aty, Fondi: Komiteti Krahinor i LK té Kosovés. Njésia organi: Shtabi Kryesor
pér Kosové e Met. Viti.1944. Nr. i kutisé. 17 A: Fort i dashtuni Fadil. fl.1.

8 Po aty, Fondi: Komiteti Krahinor i LK té Kosovés. Njésia organ: Komiteti i vendit
Gjakové. Viti. 1940-1944. Nr. i kutisé. 30: Letér e Fadil Hoxhés drejtuar Cenit. fl.3.
8 Abdurrahim Pajaziti, “Roli i komunistéve t& Pejés né LNC VI”, Rilindja,
Prishtiné: E diel, 16.111.1969, 18.



Alban DOBRUNA| 117

ishin té dobéta né kété krahing.®®

Malésia e Gjakovés dhe Mali i Sharrit ishin baza permanente
té lira gjaté LNC-sé, té cilat pothuajse gjithmoné ishin né duart e
aradheve partizane.®® Komiteti Krahinor dhe Shtabi kryesor kaluan
nga Malet e Sharrit né Malésiné e Gjakovés pér té béré pérgatitjet pér
mbajtjen e Konferencés. Filloi furnizimi i késaj Malésie me ushgime
dhe veshmbathje,®” si dhe letér pér nevojat e Konferencés.®® Edhe
aleatét dérguan ndihma né Malésiné e Gjakovés, me avion, si: 9
mashingveré, 4 mitraloza, 2 kundre tankeve, pushké dhe materiale té
tjera.° Né radhét e LNC-sé ishte njé entuziazém dhe moral i larté, gjé
qé pasqyrohej né njé letér, t&€ nénshkruar me pseudonimin “Lepuri”
nga Malésia e Gjakovés, né té cilén paraqgitej situata né hollési. Duke e
pérshkruar klimén gé mbizotéronte ndérmjet forcave té LNC-sé né
Malési, ai shkruante: “Puna organizative ka fillue té vehet pér fije.
Kemi organizu celulat e do getave. Kemi organizue grupet edukative
dhe rinin. Asht formue byroje etj... Me partizante kemi krijue program
té jetés sé perditshme dhe simbas ketij programi jeta e tyne ep nji
kengasi. Bahen konferenca té pérditshme politike dhe mesime
ushtarake. Bahen ushtrime me armé etj. Organizojm ¢do naté ¢fagje té
vogla teatrale dhe kore. Tash edhe morali i luftarve asht ma i nalté.
Kerkesa e lejeve nuk bahet si perpara”. ’® Si¢ shihet, ishte béré

8 ASHAK, Fondi: Komiteti Krahinor i LK té Kosovés. Njésia organ: Shtabi kryesor
pér Kosové e Met. Viti. 1944, Nr. i kutisé. 17 A. Fadil Hoxha; Té dashtunit shok.
19. VI. 1944. 1.1,

% Ymer Dauti, “Njé aspekt mbi zhvillimin e Luftés Nacionalclirimtare né Kosové
117, Rilindja, Prishtiné: E héné, 3.111.1969, 12.

57 ASHAK, Fondi: Komiteti Krahinor i LK té Kosovés. Njésia organ: Komiteti
Krahinor pér K. M. Viti. 1943. Nr. i kutisé: 12: Patria; Shoké. Mé 2. XII. 1943. fl.1.
8 Pg aty, Fondi: Komiteti Krahinor i LK té Kosovés. Njésia organ: Komiteti i vendit
Gjakové. Viti.1940-1944. Nr. i kutisé. 30: Blini; Té dashtunit shok. fl.1.

8 Po aty, Fondi: Komiteti Krahinor i LK t& Kosovés. Njésia organ: Komiteti i vendit
Prizren. Viti.1921-1944. Nr. i kutisé. 29: Stapi; Té dashtun shoké. Mé 3. XII. 1943.
fl.2.

0 Po aty, Fondi: Komiteti Krahinor i LK t& Kosovés. Njésia organi: Komiteti
Krahinor i Kosové e Met. Viti.1943. Nr. i kutisé.7: Lepuri. 28 XI. 1943.

organizimi i thellé ushtarako-politik, pasi té rinjté shqgiptaré té
Kosovés po frymézoheshin nga fakti se lufta e tyre po u njihej nga
faktori ndérkombétar, ndaj edhe té drejtat qé u takonin do té mund té
bazoheshin né normat e njohura nga aktet ndérkombétare.

Njéri ndér organizatorét kryesoré dhe ideologu i Konferencés,
Fadil Hoxha, ndérmori njé turne sa té lodhshém aq edhe té rrezikshém
népér viset e Kosovés, si né: Dibér, Ferizaj, Prizren, Prishting,
Drenicé, Gjakové derisa arriti né Malésiné e Gjakovés mé 28.12.1943,
géllimi i sé cilés ishte njoftimi dhe pérgatitja e popullatés pér
Konferencén, ku né ilegalitet té thellé takoi dhe bisedoi me njé numér
té konsiderueshém té simpatizantéve té LNC-sé& si dhe me disa
gytetaré té autoritetshém, pér té cilét konsiderohej se do té
bashképunonin, nga té cilét gjeti pérkrahje, por kishte edhe njé numér
té simpatizuesve gé kishin friké pér té marré pjesé né Konferencé, pasi
i frikésoheshin hakmarrjes sé pushtetit té okupatoréve. '* Por
véshtirésité dolén edhe brenda pér brenda LNC-sé né Kosové, si
rrjedhojé e géndrimit té komunistéve serbé e malazezé.

Né Komitetin Krahinor té Kosovés, né gjirin e tij, u pérvijuan
gysh né fillim dy prirje té kundértat, gé né fakt pérfagésonin dhe dy
rryma té ndryshme. Xheladin Hana, Zekeria Rexha, Hajdar Dushi dhe
udhéheqés té tjeré shqiptaré ishin t¢ mendimit qé né Konferencé té
thirreshin sa mé shumé pérfagésues nga shtresat dhe forcat politike,
pavarésisht orientimeve ideologjike.” Ata nuk pushonin sé¢ vepruari
pér angazhimet né té miré té pérvetésimit té njerézve me autoritet
sipas platformés sé Frontit. Zekeria Rexha bisedoi edhe me véllezérit
Gani, Hasan dhe Seit Kryeziu, té cilét kishin njé ndikim té
pakontestueshém, por pa sukses. Né Konferencé refuzuan té marrin
pjesé Bedri Pejani, profesor Selman Riza, doktor Xheladin Deda,
avokati Sokol Dobroshi etj. Né bisedén gé pati Zekeria Rexha me

" Fadil Hoxha, “Tri letra t& Pavle Jovigeviqit”, Rilindja, Prishtiné: E héng, 22. VI.
1957, f. 8: Ismet Shaqiri, “M¢é kujtohet...II: Pérgatitjet pér formimin e Késhillit té
Paré Krahinor (14)”, Rilindja, Prishtiné: E diel, 22.X1.1981, 14.

2 Xhelal Gjecovi, Céshtje té Luftés Antifashiste Nacionalclirimtare, Tirané:
Akademia e Shkencave e Shqipérisé, 2014, 442.

Bedri Pejanin, lidhur me pjesémarrjen e kétij té fundit né Konferencén
e Bujanit, shpjegohen arsyet e mosangazhimit té njé pjese njerézish
me autoritet né anén e LANC-sé. Sipas déshmive té prof. Sami Pejés, i
cili e shogéroi Zekerija Rexhén me kété rast, Bedri Pejani i paskésh
théné se “céshtja shqiptare &éshté e parealizueshme népérmjet
sllavéve”.”

Mjaft aktivé né kété drejtim ishin edhe Hajdar Dushi, Mehmet
Hoxha dhe Xheladin Hana, gé flisnin edhe gjuhé té huaja, posagérisht
me misionin anglez qé asokohe ishte vendosur pér t’i pércjellé nga
afér zhvillimet e ngjarjeve. ’* Kurse kuadrot serbe e malazeze té
Komitetit u pérpogén té siguronin me c¢do kusht pjesémarrjen e
njerézve qé do t& mbronin vijén jugosllave né Konferencé. Pér kété
gasje, né njé shkresé gé Pavle Joviceviqi ia dérgonte Ismet Shagqirit, i
kérkonte gé “Njerézit gé nuk jané té tanét mos i dérgoni né
konferencé”, duke treguar edhe se kush nuk duhej té merrte pjesé
(p.sh. Sulejman Riza, sigurisht éshté fjala pér Selman Rizén) si dhe
pér até se kush duhej t’i pérgatiste fjalimet.” Selman Riza, nga ana e
PKJ-sé etiketohej si reaksionar dhe irredentist.”® Ai ishte pérfagésuesi
1 “rrymé&s irredentiste”, si¢ u cilésua né dokumentacionin e kohés,

3 Vehap Shita, “Zekeria Rexha - patriot humanist-intelektual emotiv (5): Njéri ndér
hartuesit e rezolucionit té€ Bujanit”, Bujku, Prishtiné: E shtung, 28 dhjetor 1991, f.9:
Ismet Shagqiri, “Mg¢ kujtohet... II: Morali i larté luftarak (9)”, Rilindja, Prishtiné: E
marté, 17. XI.1981, f.16: Shefqet Hoxha, “Konferenca e Bujanit, paré ndryshe (31
dhjetor 1943-2 janar 1944)”, E djathta shqgiptare né mbrojtje t& Shqipérisé etnike
(10), E djathta shqgiptare né mbrojtje t€ Shqipérisé etnike (13), Sesioni X shkencor,
organizuar nga shoqata “Trojet e Arbrit” - Prishting, Prizren-Kllokot: 2011, 171.

74 Jusuf Bajraktari, “Shprehje e vullnetit té té gjithé kosovaréve”, Bujku, Prishtiné: E
héné, 10 janar 1994, 6.

5 Engjéll Angoni, Selman Riza gjuhétar dhe atdhetar i shquar, Tirané: Qendra e
Studimeve Albanologjike, 2009, 46.

6 ASHAK, Fondi: Komiteti Krahinor i LK té Kosovés. Njésia organ: Komiteti
Krahinor i K.A.K.M. Viti.1944. Nr. i kutisé.8. Mé 18.1.1944: Kos-Dok. fl.3: Rexhep
Ismajli, “Figura dhe vepra e Selman Rizés”, Studime, Prishtiné: Akademia e
Shkencave dhe e Arteve e Kosovés, Nr.16-17, 2009/2010, 2010, f.25: Abdullah
Vokrri, Mésues né Kosové e né Shqipéri: Personalitete té shquara té arsimit toné
kombétar, Prishtiné: Shtépia botuese “Libri shkollor”, 2008, 238.

ngase ai nuk pranoi té bashképunonte as me forcat pushtuesit dhe as
me komunistét, por clirimin e vendit dhe bashkimin kombétar té
popullit shqiptar u pérpoq t’i mbéshtesé né ndihmén e vendeve té
demokracisé peréndimore.”’

Pér shkak té piképamjeve té tij antikomuniste kishin béré
gjithgka gé ai té mos merrte pjesé né Konferencén e Bujanit, edhe pse
ishte antifashist, i pakomprometuar dhe mé shumé autoritet né popull.
Joviceviqi, nj& muaj pas Konferencés, mé 31.1.1944, do ta
pérshkruante késhtu piké€pamjen e prof. Selman Rizés: “Ai d€shiron
njéfaré pavarésie qysh sot. Ai déshiron gé qysh sot Kosova dhe Rrafsh
i Dukagjinit té shképutet nga Jugosllavia, me gjithé kété géndrim té tij
dhe bisedim pa fryt, ne vazhdojmé té mbajmé lidhje me té, ngase ka
ndikim té madh”.”

Nga kjo mund té nénkuptojmé se Pavle Joviceviqi kérkonte gé
né Konferencé té shkonin vetém ata gé ishin té gatshém ta pranonin
platformén e PKJ-sé pér céshtjen e Kosovés.”® Kjo déshmon mé sé
miri se vendimi pér mbajtjen e Konferencés u mor né kohén dhe
momentin e duhur, ngase tashmé shumica e komunistéve dhe
organizatoréve té LNC-sé né Kosové kishin filluar t’i hetojné
djallézité e PKJ-sé ndaj shqgiptaréve dhe trojeve té tyre.® Pér té
shoshitur kéta zéra, organizatorét e Konferencés morén vendim pér
dérgimin e dy delegatéve né Komitetin Nacional té Késhillit
Antifashist t€ Jugosllavisé dhe njé delegat deri né Késhillin NC té
Shqipérisé, gé do té kishte efekt politik. Delegatét pér KACKJ-né

7 Lefter Nasi & Ana Lalaj, “Mbi géndrimin e udhéhegjes sé¢ PKJ-sé dhe t& PKSH-sé
ndaj vendimeve té Konferencés sé Bujanit”, Studime historike, Tirané: Akademia e
Shkencave e RSH: Instituti i Historisé, Nr. 1-4, Viti. XLVII (XXX), 1993, 128.

8 Rexhep Ismajli, Pasionet dhe pésimet e Selman Rizés, Prishtiné: Akademia e
Shkencave dhe e Arteve e Kosovés, 2009, 55.

9 Xhelal Gjegovi, Céshtje té Luftés Antifashiste Nacionalglirimtare..., 443.

8 Fehmi Rexhepi, “Lufta e shqiptaréve té Kosovés dhe e viseve té tjera né ish-
Jugosllavi pér vetévendosje e bashkim kombétar gjaté Luftés sé Dyté Botérore”,
Céshtja e Kosovés - njé problem historik dhe aktual (Simpoziumi i mbajtur né
Tirané mé 15-16 prill 1993), Tirané: Instituti i Historisé-Prishting: Instituti i
Historisé-Tirané, 1996, 35.

kishin arritur deri né Kolashin dhe nga aty u kthyen, kurse delegati pér
KNGCSH kishte arritur né vendin e duhur.

Me ané té kétij veprimi organizatorét e Konferencés sé Bujanit
déshironin té pérfagésoheshin si njési e posacme territorialo-politike
midis Jugosllavisé dhe Shqipérisg, 8 andaj pa marré parasysh
kundérthéniet dhe géndrimet e partive té ndryshme u arrit pélgimi gé
né Konferencé té pérfagésoheshin té gjitha viset, shtresat dhe etnitet e
Kosovés. Po ashtu, mé 22 néntor 1943, Komiteti Krahinor ia dérgoi
njé letér ftesé KQ té PKSH-sé gé té dérgonte njé ose dy delegaté.
Gjithashtu ia kérkoi njé ndihmé financiare prej 40 mijé frangash
shqiptare. Enver Hoxha mé 10 dhjetor iu pérgjig] késaj letre duke
premtuar se do té dérgojé 100 mijé franga, materiale propagandistike
dhe pajisje pér shtypshkrimet. Por nuk e pérmendi fare punén e ftesés
pér té dérguar delegaté né Konferencé, géndrim ky gé ka mbetur
enigme.8?

Po ashtu gjaté kétyre pérgatitjeve pér mbajtjen e Konferencés
dolén véshtirési té tjera. Shérbimi sekret gjerman Gestapo i filloi
aksionet e fshehta me bashképunétorét e tyre, duke kérkuar njeréz qé
kishin lidhje me LNC-né. 8 Njékohshém provokonin popullatén
shqiptare duke kérkuar pér t¢ mbledhur ndihma pér partizanét.®* Flitej
se né radhét e LNC-sé, Xhafer Deva, do dérgonte 8 agjenté, pér t’i
infiltruar brenda Konferencés. 8 Disa grupime nga radhét e
nacionalistéve nuk u shprehén té gatshém té merrnin pjesé né kété
Konferencé, me arsyen se platforma e PKJ-sé nuk garantonte
zgjidhjen e problemit té shqiptaréve, pasi pérgatitjet i bénte Komiteti

81 “Tubim shkencor pér Konferencén e Bujanit™..., 8.

82 paskal Milo, Shqiptarét né Luftén e Dyté Botérore ..., 338.

8 ASHAK, Fondi: Komiteti Krahinor i LK té Kosovés. Njésia organ: Komiteti
Krahinor pér K. M. Viti. 1943. Nr. i kutisé: 12: Zemra; Id. shoké. Mé 1. XII. 1943.
fl.1.

8 Po aty, Fondi: Komiteti Krahinor i LK té Kosovés. Njésia organ: Komiteti
Krahinor pér K. M. Viti. 1943. Nr. i kutisé: 12: Axha; | dashtuni Stap. fl.1.

8 Po aty, Fondi: Komiteti Krahinor i LK té Kosovés. Njésia organ: Komiteti
Krahinor pér K. M. Viti. 1943. Nr. i kutisé: 12: Patria; Shoké. Mé 2. XII. 1943. fl.1.

Krahinor i PKJ-sé pér Kosové, me ndihmén e Komitetit garkor té
Partisé Komuniste té Jugosllavisé pér Rrafshin e Dukagjinit.%®

Pér kété gjé edhe béné pérpjekje gé ta parandalonin mbajtjen e
saj. Kjo pati ndikimin e saj né Malésiné e Gjakovés, ku situata filloi té
ashpérsohej. Filluan organizimin pér pengimin e mbajtjes sé
Konferencés. Né shumé vende nuk i kishin dhéné buké Batalionit té
Shkodrés gé gjendej né kété krahiné. Né Dragobi bajraktari u kishte
théné ose largohuni prej dere, ose jua nisi pushkén. Balli Kombétar
pér ta shuar iniciativén ishte shprehur se duhej béré aksione.?” Né njé
letér té Mithat Frashérit, drejtuar Bajraktar Sali Manit né Krasnige té
Malésisé sé Gjakovés, né kullén e té cilit do t¢ mbahej Konferenca,
pasi e denoncon komunizmin si shumé té rrezikshém pér Shqipériné e
gé punonte me direktiva té serbéve dhe po fshiheshin nén emértimin
nacionalclirimtar, u bénte thirrje: “Mos u zini besé fjaléve t&€ Nacional
Clirimtares, se ata ju mashtrojné me fjalét mé té bukura. Kemi besim
té ploté se zotnija e juej, si atdhetar gé jeni, do té punoni né rrugén e
nacionalizmit té vérteté edhe do té pérpigeni pér njé Shqipni té liré e
né kufi gé t’i mbledhi té gjithé shqiptarét mbrenda” &

Kjo letér e Mithat Frashérit ishte né vazhdén e atyre masave,
gé po ndérmerrnin organizatat nacionaliste Balli Kombétar, Legaliteti
dhe Lidhja e Dyté e Prizrenit, té cilat po orvateshin gé té& pengonin
zhvillimin e métutjeshém té LNC-sé dhe qé, sipas mundésisé, edhe ta
shuanin até. Mirépo, pas dy muajsh pérgatitjesh dhe sfidash té
ndryshme, u thirr konferenca themeluese. Pérgatitjet i béri Komiteti
Krahinor i PKJ-sé pér Kosové dhe Dukagjin me ndihmén e Komitetit
té rrethit t&é PKJ-sé pér Dukagjin, té cilét edhe e caktuan datén e

8 Ali Hadri, “Formimi dhe roli i Késhillit Nacionalclirimtar pér Kosové-Metohi”...,
593.

8 ASHAK, Fondi: Komiteti Krahinor i LK té Kosovés. Njésia organ: Komiteti
Krahinor pér K. M. Viti. 1943. Nr. i kutisé: 12: Bujku; Té dashunit shok! Mé 28. XI.
1943. fl.1.

8 Po aty, Fondi: Komiteti Krahinor i LK té Kosovés. Njésia organike: Komiteti
Krahinor i K.ALK.M. Viti. 1944. Nr. kutisé.8: Letér e Mithat Frashérit drejtuar
Bajraktarit Selmani. Mé 25. 12.1943. fl.1.

mbajtjes sé Konferencés.®® Konferenca do té formonte njé platformé
politike, e cila do té ishte pérfagésuese né Luftén Antifashiste
Nacionalclirimtare né Kosové, qé do té pérgatiste kryengritjen e
armatosur kundér okupatorit pérkrah aleatéve té médhenj anglo-

amerikano-sovjetiké, duke i radhitur shqiptarét né anén e duhur té
historisé.

8 Ali Hadri, “Dhuna mbi historiné (3): Konferenca e KNC-sé-fazé e re e pushtetit
revolucionar”, Pérgatiti pér shtyp: Haqif Mulliqi, Bota e re, Prishtiné: Gazeté e
studentéve té Universitetit té Prishtinés, Nr. 6, 20 Shkurt 1991, 19.



